
				Kaca iki durung katitiwaca
ꦤ꧉꧅ꦪꦺꦤ꧀ꦲꦶꦁꦮꦸꦗꦸꦢ꧀ꦲꦺꦴꦫꦥꦶꦱꦤ꧀ꦏꦼꦠꦺꦴꦏ꧀ꦱꦸꦫꦸꦠ꧀꧈ꦲꦶꦱꦶꦃꦩꦤ꧀ꦛꦼꦂꦲꦧꦁ꧈ꦩꦭꦃꦲꦪꦸꦤꦼꦔ꧀ꦭꦸꦮꦶꦃꦲꦶ꧈ꦒꦼꦧꦾꦂꦒꦼꦧꦾꦂꦏꦪꦥꦫꦢꦧꦶꦤꦧꦂ꧉꧄ꦧꦉꦁꦲꦺꦱꦸꦏ꧀ꦮꦺꦴꦁꦭꦶꦭꦶꦩꦥꦠꦶꦁꦛꦽꦔꦸꦏ꧀꧈ꦥꦝꦲꦉꦥ꧀ꦩꦁꦏꦠ꧀꧈ꦤꦔꦶꦁꦧꦺꦴꦠ꧀ꦧꦺꦴꦠ꧀ꦠꦼꦤ꧀ꦲꦶꦁꦲꦠꦶ꧈ꦮꦶꦱ꧀ꦱꦼꦲꦮꦤ꧀ꦥꦝꦩꦁꦏꦠ꧀ꦒ꧀ꦭꦶꦪꦏ꧀ꦒꦪꦏ꧀꧉꧄ꦏꦫꦺꦴꦩꦶꦏꦸꦭ꧀ꦮꦺꦴꦁꦭꦶꦩꦥꦠꦶꦁꦝꦽꦏꦸꦏꦸꦭ꧀꧈ꦭꦸꦩꦏꦸꦭꦺꦴꦤ꧀ꦭꦺꦴꦤ꧀ꦤꦤ꧀꧈ꦢꦶꦒꦮꦚꦁꦒꦺꦴꦤꦼꦩꦼꦭꦶꦏ꧀꧈ꦮꦶꦱ꧀ꦱꦼꦠꦼꦏꦤ꧀ꦢꦶꦱꦺꦭꦺꦃꦲꦭꦺꦴꦤ꧀ꦲꦭꦺꦴꦤ꧀ꦤꦤ꧀꧈꧄ꦧꦚ꧀ꦗꦸꦂꦩꦸꦁꦏꦸꦭ꧀ꦒꦺꦴꦤꦼꦚꦩ꧀ꦧꦸꦠ꧀ꦒꦮꦼꦏꦸꦩ꧀ꦥꦸꦭ꧀꧈ꦚꦤ꧀ꦝꦶꦁꦥꦼꦛꦶꦏꦕ꧈ꦏꦁꦲꦶꦁꦗꦼꦫꦺꦴꦲꦶꦱꦶꦩꦪꦶꦠ꧀꧈ꦲꦺꦴꦫꦠꦼꦒꦤꦶꦁꦒꦭ꧀ꦠꦤ꧀ꦱꦃꦏꦩ꧀ꦧꦁꦏꦩ꧀ꦧꦁ꧉

ꦏꦧꦂꦮꦂꦤꦶꦮꦂꦤꦶ

꧋ꦥꦼꦛꦶꦏ꧀ꦏꦤ꧀ꦱꦏꦶꦁꦱꦼꦫꦠ꧀ꦱꦼꦫꦠ꧀ꦏꦧꦂꦱꦤꦺꦱ꧀꧈

ꦲꦶꦤ꧀ꦝꦶꦪ

꧋ꦏꦭꦠꦁꦒꦭ꧀ 27 ꦮꦚ꧀ꦕꦶꦗꦩ꧀ 4.30 ꦲꦺꦚ꧀ꦗꦶꦁ꧈ꦲꦶꦁꦦꦝꦁꦫꦲꦺꦴꦱ꧀ꦮꦺꦴꦤ꧀ꦠꦼꦤ꧀ꦭꦶꦤ꧀ꦝꦸ꧉ꦭꦮꦔ꧀ꦭꦮꦁꦔꦤ꧀ꦠꦺꦴꦱ꧀ꦲꦼꦧꦃꦱꦼꦫꦸ꧉

꧋ꦧꦼꦚ꧀ꦗꦶꦁꦮꦸꦭꦤ꧀ꦗꦸꦭꦶꦔꦗꦼꦁꦥꦸꦤꦶꦏ꧈ꦲꦶꦁꦨꦲꦿꦮꦧꦝꦼꦢꦶꦥꦸꦤ꧀ꦢꦼꦒ꧀ꦒꦶ Katholieke Mulo ꦢꦭꦃꦒꦿꦶꦪꦥꦩꦺꦴꦤ꧀ꦝꦺꦴꦏ꧀ꦏꦤ꧀ꦤꦶꦥꦸꦤ꧀꧉

꧋ꦱꦩ꧀ꦥꦸꦤ꧀ꦚꦠꦧꦶꦭꦶꦃꦠꦸꦮꦤ꧀ de Jonge Oudraat ꦔꦗꦭ꧀ꦗꦭꦂꦫꦤ꧀ꦱꦏꦶꦠ꧀ꦏꦺꦴꦊꦫꦃ꧉ꦧꦧ꧀ꦥꦸꦤꦶꦏꦢꦶꦥꦸꦤ꧀ꦲꦁꦒꦼꦥ꧀ꦧꦺꦴꦠꦼꦤ꧀ꦲꦩ꧀ꦧꦼꦧꦪꦤ꧀ꦤꦶꦝꦠꦼꦁꦠꦶꦪꦁꦱꦤꦺꦱ꧀꧉

꧋ꦠꦸꦮꦤ꧀ Dr. Kraemer ꦲꦶꦁꦏꦁꦩꦼꦤ꧀ꦠꦱ꧀ꦮꦁꦱꦸꦭ꧀ꦱꦏꦶꦁꦥꦸꦭꦺꦴꦯꦔꦶ꧈ꦱꦏꦶꦁꦔ꧀ꦭꦩ꧀ꦥꦃꦲꦶꦲꦪꦲꦤ꧀ꦤꦶꦁꦦꦩꦉꦤ꧀ꦠꦃ꧈ꦲꦩꦿꦠꦼꦭꦏ꧀ꦲꦏꦼꦤ꧀ꦲꦶꦁꦧꦧ꧀ꦠꦸꦮꦸꦃꦲꦶꦁꦥꦱꦸꦭꦪꦤ꧀ꦤꦶꦁꦱꦺꦤ꧀ꦝꦼꦁꦏꦭꦶꦪꦤ꧀ꦱꦺꦊꦥ꧀ꦧꦼꦱ꧀ꦠꦶꦂ꧈ꦗꦭꦂꦫꦤ꧀ꦱꦏꦶꦁꦠꦶꦠꦶꦪꦁꦱꦶꦠꦶꦏꦿꦶꦱ꧀ꦠꦼꦤ꧀ꦲꦶꦁꦔꦿꦶꦏꦸ꧈ꦧꦺꦴꦠꦼꦤ꧀ꦥꦸꦫꦸꦤ꧀ꦠꦸꦩꦸꦠ꧀ꦲꦸꦂꦩꦠ꧀ꦧꦼꦏ꧀ꦱ꧈ꦲꦶꦁꦏꦁꦢꦶꦥꦸꦤ꧀ꦮꦱ꧀ꦠꦤ꧀ꦤꦶꦏꦧꦼꦱꦂꦫꦤ꧀ꦤꦭꦶꦏꦤꦩ꧀ꦥꦺꦤꦶꦉꦱꦶꦝꦺꦤ꧀ꦩꦼꦤꦝꦺꦴꦲꦺꦁꦒꦭ꧀꧉ꦤꦔꦶꦁꦲꦶꦁꦱꦥꦸꦤꦶꦏꦱꦩ꧀ꦥꦸꦤ꧀ꦫꦸꦏꦸꦤ꧀꧉

꧋ꦄꦥ꧀ꦝꦺꦭꦶꦁ P.P.P.H. ꦲꦶꦁꦔꦪꦺꦴꦓꦾ꧈ꦩꦶꦭꦶꦃꦠꦸꦮꦤ꧀ꦕꦏꦿꦲꦩꦶꦤꦠꦢꦢꦺꦴꦱ꧀ꦏꦤ꧀ꦝꦶꦝꦠ꧀ꦲꦸꦥ꧀ꦧꦼꦱ꧀ꦠꦶꦂ꧈ꦠꦼꦠꦼꦥ꧀ꦥꦶꦁꦥꦩꦶꦭꦶꦃꦧꦝꦼꦏꦠꦶꦤ꧀ꦢꦏ꧀ꦲꦏꦼꦤ꧀ꦧꦼꦚ꧀ꦗꦶꦁꦥꦉꦥꦠ꧀ꦠꦤ꧀ꦲꦶꦁꦠꦁꦒꦭ꧀ 3 ꦥꦺꦧꦿꦸꦮꦫꦶ꧉

꧋ꦥꦉꦥꦠ꧀ꦠꦤ꧀ꦠꦲꦸꦤ꧀ꦤꦤ꧀ꦱꦼꦥꦸꦂꦤ꧀ꦠꦶꦠꦶꦪꦁꦱꦶꦠꦶꦩꦼꦤ꧀ꦠꦱ꧀ꦥꦶꦭꦶꦃꦲꦤ꧀ꦥꦔꦿꦺꦃ꧈ꦢꦸꦩꦸꦒꦶꦱꦥꦸꦤꦶꦏꦕꦕꦃꦲꦶꦁꦮꦂꦒꦮꦺꦴꦤ꧀ꦠꦼꦤ꧀ 3500꧈ꦲꦶꦁꦏꦁ 3000 ꦒꦺꦴꦭꦺꦴꦁꦔꦤ꧀ S.S.꧉

꧋ꦏꦮꦂꦠꦺꦴꦱ꧀ꦱꦏꦼꦤ꧀꧈ꦧꦶꦭꦶꦃꦫꦤ꧀ꦠꦩ꧀ꦩꦤ꧀ꦮꦫꦒꦢ꧀ꦥꦿꦗꦲꦶꦁꦠꦲꦸꦤ꧀ 1927 ꦮꦺꦴꦤ꧀ꦠꦼꦤ꧀ꦠꦶꦫꦃꦲꦤ꧀ꦲꦂꦠꦏꦛꦃ꧈ꦏꦢꦺꦴꦱ꧀ꦠꦏꦶꦁ producten 28 ꦪꦸꦠꦫꦸꦥꦶꦪꦃ꧈ꦢꦺꦤꦺꦠꦸꦩꦿꦥ꧀ꦲꦶꦁꦧꦧ꧀ꦱꦤꦺꦱ꧀ꦱꦤꦺꦱ꧀ꦱꦶꦥꦸꦤ꧀꧈ꦊꦧꦼꦠ꧀ꦠꦶꦁꦲꦂꦠꦭꦁꦏꦸꦁꦏꦛꦃꦠꦶꦤꦶꦩ꧀ꦧꦁꦮꦼꦢꦭ꧀ꦭꦶꦥꦸꦤ꧀꧉ꦥꦢꦒꦁꦔꦤ꧀ꦥꦿꦗꦧꦺꦴꦠꦼꦤ꧀ꦤꦶꦫꦃꦲꦏꦼꦤ꧀ꦲꦂꦠ꧈ꦧꦺꦴꦠꦼꦤ꧀ꦔꦶꦫꦁꦔꦏꦼꦤ꧀꧉ꦒꦸꦔꦸꦁꦔꦶꦁꦫꦤ꧀ꦠꦩ꧀ꦩꦤ꧀ꦮꦫꦒꦢ꧀ꦠꦲꦸꦤ꧀ 1927 ꦮꦺꦴꦤ꧀ꦠꦼꦤ꧀ꦱꦔꦤ꧀ꦝꦥ꧀ꦥꦶꦁꦠꦲꦸꦤ꧀ 1926꧉

꧋ꦮꦺꦴꦤ꧀ꦠꦼꦤ꧀ꦮꦂꦠꦺꦴꦱ꧀꧈ꦦꦩꦉꦤ꧀ꦠꦃꦧꦝꦼꦔꦮꦺꦴꦤ꧀ꦠꦼꦤ꧀ꦤꦏꦼꦤ꧀ꦥꦱꦶꦤꦲꦺꦴꦤ꧀ꦥꦸꦁꦒꦮꦥꦏꦸꦚ꧀ꦗꦫꦤ꧀ midmiddelbaar꧈ꦥꦔꦒꦼꦁꦔꦶꦁ Gevangeniswezen ꦱꦩ꧀ꦥꦸꦤ꧀ꦲꦔ꧀ꦭꦼꦩ꧀ꦥꦏ꧀ꦲꦏꦼꦤ꧀ handleiding ꦏꦁꦒꦼꦥꦔꦗꦫꦤ꧀ꦤꦶꦥꦸꦤ꧀꧉

꧋ꦲꦶꦁꦦꦺꦴꦤ꧀ꦠꦼꦪꦤꦏ꧀ꦮꦺꦴꦤ꧀ꦠꦼꦤ꧀ꦱꦼꦫꦠ꧀ꦏꦧꦂꦲꦺꦁꦒꦭ꧀ꦤꦩ Oetoesan Borneo꧈ꦯꦶꦤꦸꦲꦸꦤ꧀ꦱꦸꦭ꧀ꦠꦤ꧀ꦭꦁꦏꦠ꧀ꦫꦮꦸꦃꦲꦶꦁꦏꦤ꧀ꦠꦺꦴꦂꦫꦶꦥꦸꦤ꧀ꦱꦼꦫꦠ꧀ꦏꦧꦂꦮꦲꦸ꧉

꧋ꦲꦶꦁꦱꦥꦸꦤꦶꦏꦱꦢꦪꦥꦸꦁꦒꦮꦝꦼꦥꦂꦠꦼꦩꦺꦤ꧀ꦥꦔꦗꦂꦫꦤ꧀ꦢꦫꦤ꧀ꦢꦶꦥꦸꦤ꧀ꦮꦺꦴꦤ꧀ꦠꦼꦤ꧀ꦤꦶꦏꦸꦤ꧀ꦝꦶꦱꦶꦱꦼꦠꦠ꧀꧈ꦠꦸꦮꦶꦤ꧀ꦢꦶꦥꦸꦤ꧀ꦠꦩ꧀ꦠꦺꦴꦏ꧀ꦲꦏꦼꦤ꧀꧈ꦏꦸꦤ꧀ꦝꦶꦱꦶꦱꦼꦠꦠ꧀ꦮꦲꦸꦏꦼꦢꦃꦏꦠꦼꦢꦃꦒꦏꦼꦤ꧀ꦝꦠꦼꦁꦥꦸꦁꦒꦮꦲꦶꦁꦏꦁꦢꦶꦥꦸꦤ꧀ꦠꦶꦩ꧀ꦧꦁ꧈ꦲꦶꦁꦧꦧ꧀ꦲꦮꦺꦴꦤ꧀ꦱꦲꦼꦤꦶꦁꦥꦢꦩꦼꦭ꧀ꦭꦤ꧀ꦤꦶꦥꦸꦤ꧀꧉

꧋ꦧꦼꦚ꧀ꦗꦶꦁꦫꦮꦸꦃꦲꦶꦥꦸꦤ꧀ꦱꦿꦶꦤꦠꦲꦶꦁꦯꦶꦪꦼꦩ꧀ꦲꦶꦁꦮꦸꦭꦤ꧀ꦗꦸꦭꦶꦠꦲꦸꦤ꧀ꦥꦸꦤꦶꦏ꧈ꦲꦺꦴꦠꦺꦭ꧀ꦝꦶꦪꦺꦁꦧꦝꦼꦢꦶꦥꦸꦤ꧀ꦱꦼꦮ꧈ꦏꦒꦼꦩ꧀ꦱꦿꦶꦤꦠꦱꦥꦤ꧀ꦝꦺꦫꦺꦏ꧀ꦏꦶꦥꦸꦤ꧀꧉ꦏꦺꦴꦤ꧀ꦱꦸꦭ꧀ꦗꦼꦤ꧀ꦢꦿꦭ꧀ꦯꦶꦪꦼꦩ꧀ꦱꦩ꧀ꦥꦸꦤ꧀ꦝꦠꦼꦁꦲꦶꦁꦮꦤꦱꦧꦔꦽꦩ꧀ꦧꦒ꧀ꦧꦧ꧀ꦥꦸꦤꦶꦏ꧉

꧋ꦩꦶꦠꦸꦫꦸꦠ꧀ꦕꦛꦼꦠ꧀ꦠꦤ꧀ꦲꦶꦁꦏꦤ꧀ꦠꦺꦴꦂ Central Statistiek꧈ꦒꦸꦁꦒꦸꦁꦔꦶꦁꦲꦸꦮꦺꦴꦱ꧀ꦲꦶꦁꦏꦁꦭꦸꦩꦼꦧꦼꦠ꧀ꦝꦠꦼꦁꦠꦤꦃꦗꦮꦶꦠꦸꦮꦶꦤ꧀ꦩꦢꦸꦫꦲꦶꦁꦮꦸꦭꦤ꧀ꦝꦼꦱꦺꦩ꧀ꦧꦼꦂꦏꦼꦥꦼꦁꦏꦼꦂꦮꦺꦴꦤ꧀ꦠꦼꦤ꧀ 15.000 ꦠꦺꦴꦤ꧀ꦉꦱꦶꦏ꧀꧈ꦲꦸꦠꦮꦶ 240.000 ꦥꦶꦏꦸꦭ꧀꧉

꧋ꦲꦶꦁꦨꦠꦮꦶꦧꦝꦼꦮꦺꦴꦤ꧀ꦠꦼꦤ꧀ꦲꦶꦁꦏꦁꦔꦼꦢꦼꦒ꧀ꦒꦏꦼꦤ꧀ Nationale  Indonesische Bank꧈ ꦥꦮꦶꦠꦤ꧀ꦤꦶꦥꦸꦤ꧀ꦱꦫꦤꦏꦧꦒꦼꦲꦶꦁꦲꦤ꧀ꦝꦶꦭ꧀꧈ꦉꦒꦶf.10꧉

꧋ꦩꦶꦠꦸꦫꦸꦠ꧀ꦱꦼꦫꦠ꧀ꦏꦧꦂꦯꦼꦢꦾꦠꦩ꧈ꦱꦊꦧꦼꦠ꧀ꦠꦶꦥꦸꦤ꧀ꦯꦁꦤꦠꦲꦶꦁꦯꦶꦪꦼꦩ꧀꧈6 ꦢꦶꦤ꧀ꦠꦼꦤ꧀ꦮꦺꦴꦤ꧀ꦠꦼꦤ꧀ꦲꦶꦁꦔꦪꦺꦴꦓꦾꦏꦂꦠ꧈ꦫꦚ꧀ꦕꦔꦤ꧀ꦤꦶꦥꦸꦤ꧀ꦩꦏꦠꦼꦤ꧀꧇ ꦝꦲꦂꦏꦼꦩ꧀ꦧꦸꦭ꧀ꦲꦶꦁꦏꦿꦠꦺꦴꦤ꧀ꦱꦶꦤꦩ꧀ꦧꦶꦩꦿꦶꦏ꧀ꦱꦤ꧀ꦤꦫꦶꦁꦒꦶꦠ꧀ꦠꦶꦪꦁ꧈ꦝꦠꦼꦁꦦꦏꦸꦲꦄꦭꦩ꧀ꦩꦤ꧀ꦱꦼꦒꦲꦤ꧀ꦤꦶꦥꦸꦤ꧀ꦫꦶꦁꦒꦶꦠ꧀ꦮꦕꦸꦕꦭ꧀꧉ꦩꦸꦧꦼꦁꦏꦶꦛꦩꦮꦶꦩꦿꦶꦏ꧀ꦱꦤ꧀ꦤꦶ A.M.S.꧉ꦏ꧀ꦭꦶꦤꦶꦏ꧀ꦏꦶꦥꦸꦤ꧀ꦝꦺꦴꦏ꧀ꦠꦼꦂꦪꦥ꧀꧈ꦒꦿꦶꦪꦱꦏꦶꦠ꧀ꦥꦼꦠꦿꦺꦴꦤꦼꦭꦃ꧈ꦠꦩꦤ꧀ꦱꦫꦶ꧈ꦏꦶꦛꦲꦒꦼꦁ꧈ꦩꦿꦶꦏ꧀ꦱꦤ꧀ꦤꦶꦕꦤ꧀ꦝꦶꦕꦤ꧀ꦝꦶꦧꦫꦧꦸꦢꦸꦂ꧈ꦥꦿꦩ꧀ꦧꦤꦤ꧀꧈ꦭꦤ꧀ꦱꦲꦸꦫꦸꦠ꧀ꦠꦶꦥꦸꦤ꧀꧈ꦱꦲꦸꦫꦸ

	        Kaca iki ora ana ing basa liyané.

